
ОʼQUVCHILARNING BILIM, KОʼNIKMA VA MALAKALARINI 
TASHXIS ETISHDA TIMSS HAMDA PISA XALQARO 

BAHOLASH DASTURLARIDAN FOYDALANISH 
METODIKASI

Quzmanova G. B.
ChDPU Boshlangʻich taʼlim metodikasi kafedrasi katta oʻqituvchisi

Davlatova M. A.
ChDPU Boshlangʻich taʼlim metodikasi kafedrasi oʻqituvchisi

Tayanch soʻzlar: TIMSS, PISA, PIRLS, xalqaro, baholash, tashxis, misol, axborot, 
anʼanaviy, fikrlash, oʻquvchi, oʻqituvchi, test, misol, masala, imkoniyat, metodika, guruh, 
taʼlim.

Ключевые слова: TIMSS, PISA, PIRLS, международная, оценка, диагностика, при-
мер, информация, традиционная, мышление, ученик, учитель, тест, пример, проблема, 
возможность, методика, группа, обучение.

Key words: TIMSS, PISA, PIRLS, international, assessment, diagnostics, example, 
information, traditional, thinking, student, teacher, test, example, problem, opportunity, 
methodology, group, education.

Оʼzbekiston taʼlim tizimi muhim imkoniyatlarga ega. Shu jihatdan 
mamlakatimiz umumiy оʼrta taʼlim maktablarining zamonaviy darajada 
texnologik jihatdan jihozlanganligi, mazkur taʼlim muassasalarida professional 
оʼqituvchilarning faoliyat kоʼrsatayotganligi va taʼlim bоʼyicha milliy 
tajribaga ega ekanligimiz taʼlimning mazkur bosqichini yanada rivojlantirish 
imkonini beradi. Shu sababli Оʼzbekiston Respublikasi Prezidentining 2020 
yil 6 noyabrdagi “Оʼzbekistonning yangi taraqqiyot davrida taʼlim-tarbiya va 
ilm-fan sohalarini rivojlantirish chora-tadbirlari tоʼgʻrisida”gi Farmonining 
ijrosi doirasida umumiy оʼrta taʼlimga xalqaro taʼlim dasturlarini joriy etish 
ishlari amalga oshirilmoqda. Shu jihatdan оʼquvchilarning bilim, kоʼnikma 
va malakalarini tashxis etish, tashxis natijalariga asosan оʼquvchilarning 
оʼzlashtirish darajasini yanada rivojlantirish yоʼnalishlarini ishlab chiqish 
dolzarb bоʼlib turibdi. 

Оʼquvchilarning bilim, kоʼnikma va malakalarini tashxis etishda TIMSS 
va PISA xalqaro baholash dasturlaridan foydalanish muhim ahamiyatga ega. 

Chunki mazkur  xalqaro dasturlar оʼquvchilarning butun dunyo miqyosida 
hozirgi zamon talablari asosida bilimga ega bоʼlishga yоʼnaltirilgan. 

Pedagogik jarayonda kоʼp hollarda anʼanaviy metodlardan foydalaniladi.
Chunki anʼanaviy metodlar tajribadan оʼtganligi, qulayligi, ommaviyligi 
va kоʼpchillikka tushunarli ekanligi bilan ajralib turadi. Shu jihatdan 
оʼquvchilarning bilim, kоʼnikma va malakalarini tashxis etishda anʼanaviy 
metoddan ham foydalanish maqsadga muvofiq bоʼladi. Ayni paytda, 
noanʼanaviy metodlardan foydalanish ham kutilgan samarani beradi. Misol 
uchun, axborot-kommunikatsion vositalarga asoslangan holda ishlab chiqilgan 
noanʼanaviy metodlar tezkorligi, qiziqarlisi va jalb eruvchanligi bilan muhim 
ahamiyatga ega.

Yuqorida tahlil qilib оʼtilganidek, TIMSS va PISA xalqaro baholash 
dasturlaridan оʼquvchilarning bilim, kоʼnikma va malakalarini tashxis etishda 
bizningcha, quyidagi anʼanaviy metodikaga asoslanish maqsadga muvofiq 
bоʼladi:

1. Tayyorgarlik bosqichi. TIMSS va PISA xalqaro baholash dasturlari 
bоʼyicha оʼquvchilarning bilim, kоʼnikma va malakalarini tashxis etish uchun 
quyidagi tayyorgarlik bosqichlarini amalga oshirish kerak bоʼladi:

1) umumiy оʼrta taʼlim maktablarini tanlash;
2) tanlangan maktablarda tashxis etish ishini amalga oshiruvchi оʼquv 

fanlari оʼqituvchilari, maktab jamoasi vakili, maktab psixologi va taklif etilgan 
mutaxassisdan iborat Guruh tuzish;

3) tuzilgan Guruh uchun kadrlarni qayta tayyorlash va malakasini oshirish 
kurslarida mazkur xalqaro baholash dasturlari asoslari bоʼyicha malaka berish;

4) tashxis etish uchun  ushbu xalqaro baholash dasturlari asosida maxsus 
test tuzish;

5) tashxis etish ishlarini amalga oshirish uchun texnik va texnologik 
tayyorgarliklarni kоʼrish;

6) оʼquvchilarni testga tayyorlash. 
Bunday tayyorgarlik bosqichi mazkur xalqaro baholash dasturlari asosida 

оʼquvchilarning bilim, kоʼnikma va malakalarini tashxis etish ishini amalga 
oshirish keng imkoniyatlarni beradi.

2. Tashxis etishni amalga oshirish. Guruh tanlangan оʼquvchilar оʼrtasida 
maxsus tuzilgan test asosida quyidagicha tashxis etish ishini amalga oshiradi:

1) maxsus jihozlangan sinfda testni оʼtkazish;
2) test jarayoni uchun yetarli vaqt berish;
3) test jarayonida оʼquvchilarning ishlashini kuzatish;
4) оʼquvchilarning erkin ishlashi uchun imkoniyat berish;

5) test jarayonida оʼquvchilarning savollariga javob berish;
6) test jarayonida оʼquvchilarni ragʻbatlantirib turish.
Tashxis etish ishini bunday amalga oshirish kutilgan samarani beradi va test 

davomida keng maʼlumot olish imkoniyatiga ega bоʼlinadi.
3. Tashxis natijalarini tahlil qilish. Оʼtkazilgan test natijalari quyidagicha 

tahlil etiladi:
1) test savollariga berilgan tоʼgʻri javoblarni aniqlash va ularni foizda 

kоʼrsatish;
2) javoblar asosida оʼquvchilarning matematik savodxonligi va tabiiy fanlar 

bоʼyicha bilimdonlik darajasini aniqlash;
3) tоʼgʻri javoblar asosida оʼquvchilarning fikrlash, ijodiy yondashish va 

bilim darajasini baholash;
4) javoblar natijasiga kоʼra har bir ishtirokchi оʼquvchining bilim, kоʼnikma 

va malakasini baholash;
5) notоʼgʻri javoblar natijasiga kоʼra оʼquvchilarning bilim, kоʼnikma va 

malakalarini rivojlantirish bоʼyicha tavsiyalar ishlab chiqish;
6) testda muvaffaqiyatli ishtirok etgan оʼquvchilarni ragʻbatlantirish.
Tashxis etish ishini bunday amalga oshirish оʼquvchilarning bilim, kоʼnikma 

va malakalarining darajasi bоʼyicha muhim maʼlumotlarni beradi.
4. Tashxis etish maʼlumotlari bilan ishlash. Guruh test maʼlumotlari 

asosida quyidagi ishlarni amalga oshirishi maqsadga muvofiq bоʼladi:
1) tashxis etish natijalari tоʼgʻrisidagi maʼlumotlarni оʼquvchilarga taqdim 

etish;
2) maʼlumotlarni maktab Pedagogik kengashida muhokama qilish;
3) tashxis etish natijalari asosida ishlab chiqilgan Tavsiyalarni amalga 

oshirish chora-tadbirlarini Pedagogik kengashda belgilash;
4) tashxis etish natijalari bоʼyicha Maʼlumotnomani Оʼzbekiston 

Respublikasi Xalq taʼlimi vazirligiga taqdim etish;
5) bunday tashxis etish ishining navbatdagisini amalga oshirish Rejasini 

ishlab chiqish;
6) mazkur xalqaro baholash dasturlari asosida оʼquvchilarning bilim, 

kоʼnikma va malakalarini muntazam оʼtkazib borishni belgilash.
Bunday tashxis etish tahlilini amalga oshirish оʼquvchilarning bilim, 

kоʼnikma va malakalarini rivojlantirib borish yоʼnalishlarini aniq belgilab olish 
imkonini beradi.

Eʼtibor berilsa, mazkur metodikaga asosan оʼquvchilarning bilim, 
kоʼnikma va malakalarini tashxis etish qulay hisoblanadi. Shu jihatdan ushbu 
metodikaning tuzilmasiga eʼtibor bering:

Mazkur xalqaro baholash dasturlari asosida оʼquvchilarning masofaviy shakl 
asosida  bilim, kоʼnikma va malakalarini tashxis etishning imkoniyati ham 
mavjud. Buning uchun kompyuter vositasida tashxis etish testi оʼquvchilarga 
taqdim etiladi va tashxis etish ishi masofadan turib onlayn tarzda amalga 
oshiriladi. Tashxis etishga doir barcha ishlar va uning natijalari onlayn tarzda 
amalga oshiriladi. 

Zero, TIMSS va PISA xalqaro baholash dasturlari asosida оʼquvchilarning bilim, 
kоʼnikma hamda malakalarini tashxis etish metodikasi оʼziga xos xususiyatlarga 
egaligi bilan diqqatni tortadi. Biz mazkur metodikani shakllantirishda quyidagi 
tamoyillarga asoslandik:

1) TIMSS va PISA xalqaro baholash dasturlari mazmuniga hisobga olish;
2) qulaylik;
3) osonlik;
4) oddiylik. 
Bu tamoyillar taqdim etilgan metodikaning shakllanishida asos bоʼldi. Shu 

sababli оʼquvchilarning bilim, kоʼnikma va malakalarini xalqaro baholash 
dasturlari asosida tashxis etish masalasida biz eng qulay metodikaga tayanish 
tarafdorimiz.

1-chizma. Оʼquvchilarning bilim, kоʼnikma va malakalarini TIMSS hamda PISA xalqaro 
baholash dasturlari asosida tashxis etish metodikasi

Оʼquvchilarning bilim, kоʼnikma va malakalarini tashxis etishda TIMSS 
va PISA xalqaro baholash dasturlaridan foydalanish kutilgan samarani beradi. 
Buning uchun quyidagilarga amal qilish maqsadga muvofiq bоʼladi:

1) xalqaro baholash dasturlari bоʼyicha xorijiy mamlakatlarning tajribalarini 
оʼrganib borish; 

2) xalqaro baholash dasturlari bоʼyicha mutaxassislarning tavsiyalarini 
оʼrganib borish;

3) xalqaro baholash dasturlari bоʼyicha umumiy оʼrta taʼlim maktablari 
оʼqituvchilarining tajribalarini oshirib borish;

4) oliy taʼlim muassasalarida hamda kadrlarni qayta tayyorlash va ularning 
malakasini oshirish kurslarida maxsus kurslar tashkil etish;

5) xalqaro baholash dasturlari bоʼyicha malakali оʼqituvchilarning tajribalarini 
ommalashtirib borish.

Bularga amal qilish оʼquvchilarning bilim, kоʼnikma va malakalarini xalqaro 
dasturlar asosida tashxis etish metodikasini takomillashtirib borishga tayanch 
bоʼladi. 

Shunday qilib оʼquvchilarning bilim, kоʼnikma va malakalarini xalqaro 
baholash dasturlari asosida tashxis etishning anʼanaviy metodikasi оʼziga xos 
xususiyatlarga egadir. Taqdim etilgan anʼanaviy metodika tizimliligi, osonligi 
va ommaviyligi bilan muhim ahamiyatga ega. Taʼlim va tarbiya jarayonida 
оʼquvchilarning bilim, kоʼnikma hamda malakalarini tashxis etishda mazkur 
anʼanaviy metodikadan foydalanish kutilgan samarani beradi, degan fikrdamiz. 
Chunki bunday anʼanaviy metodlar kоʼpchillikka maʼqul ekanligi bilan pedagogik 
jarayonda muhim оʼrin tutadi. 

